
DNPKK PARTISIPA SERIMONIA TARABANDU
Bobonaro-Xefe  Departamentu  Sekretariadu
Administrasaun,  Diresaun  Nasional  Prevensaun
Konflitu Komunitáriu (DNPKK),  Ministériu Interior,
Sr. Patricio da Silva Moreira iha kinta feira (04/4/19)
foin  lalais  ne’e  partisipa  serimonia  tara  bandu no
simu  malu  entre  Juventude  suku  Saburai,  Postu
A d m i n i s t r a t i v u  M a l i a n a ,  M u n i s i p i u
Bobonaro. Serimonia tara bandu ne’e organiza hosi
Ministériu Soliedaridade Sosiál no Inkluzaun (MSSI)
ho  objetivu  atu  halo  prevensaun  konflitu  liuhusi
meius kulturais hodi harii paz no koezaun sosiál iha komunidade sira-nia leet. Segundu Komandante
Polisia  Munisipiu  Bobonaroa,  Superientendante  Asistente  João da Costa  ninia  intervensaun iha
serimonia  hateten  tara  bandu  ne’e  importante  ba  komunidade  sira-nia  moris  atu  kria  paz  no
hakmatek.  “Tara  bandu  ne’e  importante  no  fó  benefisiu  ba  komunidade  sira-nia  moris,  tanba
hanesan regras ne’ebé vigora ona iha lei atu kontrola ita-nia an, regras rigorozu atu kumpri la’os
hakerek de’it iha sora tan, regras no regulamentu tara bandu atu reforsa lei hotu-hotu, fundamenta
Segundu Komandante Polisia Munisipi Bobonaro. Enkuantu eventu ne’e, hahú ho dalan rituál hosi lia
nain suku Saburai ne’ebé oho animál no harii ai lulik hodi hamulak ba rai lulik, fatulik, foho lulik no
uma lisan sira, hafoin fó juramentu no simu malu ba grupu juventude eis arte marsiais tolu hanesan;
IKS, KORKA no PSHT ne’ebé sempre hamosu konfrontasaun iha suku refere. Partisipa iha serimonia
ne’e kompostu hosi Sekretáriu Estadu Teras no Propiedades, Segundu Komandante PNTL Munisipiu
Bobonaro, Reprezentante Presidente Autoridade Munisipiu Bobonaro, Administradór Postu, Xefe
Suku, Xefe Aldeia, Membru Konsellu Suku, juventude no komunidade suku Saburai. *CM*

